
Domaći magarci, značenje i propis 

Pitanje: Šta se podrazumijeva pod mesom 
domaćih magaraca? 

Odgovor: Hvala Allahu i neka su salavat i selam 
na Poslanika, njegove ashabe, a zatim; 

Arapska riječ el-humur je množina za magarce, a 
jednina te riječi je el-himar. 

Postoje dvije vrste magaraca: domaći i divlji. 

Domaći magarci (el-ehlijje) su ona vrsta magaraca 
koji žive među ljudima, pitomi su i koriste se za nošenje 
stvari. 

Uzvišeni veli: i konje i mazge i magarce - da ih 
jašete i kao ukras... (En-Nahl, 8.) 

Imam Munavi u svome djelu Fejdul-Kadir veli: 
„Domaći magarci (el-humuru-l-ehlijje) su ona vrsta 
magaraca koja boravi među ljudima, imaju svoje vlasnike 
kojima se vraćaju i pitomi su, a nisu divlji. Dok divlji 
magarci žive u divljinama i oni nisu ničije vlasništvo, te 
nemaju svojih vlasnika kojima se vraćaju. 

Većina islamskih učenjaka je složna na tome da je 
konzumiranje mesa domaćih magaraca zabranjeno. 

Imam Nevevi je rekao: „Većina islamskih 
učenjaka, od vremena ashaba, pa nadalje smatra 
zabranjenim konzumiranje mesa domaćih magaraca i 
među ashabima po tom pitanju nema razilaženja, osim od 
strane Ibn Abbasa. Učenjaci malikijske pravne škole po 
tom pitanju imaju tri stava, a treći stav kod njih je da se 
radi o pokuđenosti tog čina.“ 

Jedan od dokaza koji ukazuju na zabranu 
spomenutog je i hadis u kojem stoji: „Allah i Njegov 
Poslanik zabranjuju meso domaćih magaraca. Takvo 
nešto je odvratna stvar i šejtanovo djelo.“ (Buhari i 
Muslim) 

U drugom hadisu stoji: „Ispraznite posude i ništa 
od magarećeg mesa ne uzimajte za hranu.“ (Buhari i 
Muslim) 

Ova naredba da se isprazne posude ukazuje na 
nečistoću magarećeg mesa i zabranu istog. 

A kada je u pitanju meso divljih magaraca ono je 
dozvoljeno za konzumiranje. 

